
अध्याय –५
सामरीहरूका गवाही  

यस अध्यायका मूल सार पद: "त्यस स्‍त्रीलाई तिनीहरूले भने, “अब तिमीले भनेका कुराले गर्दा हामीले विश्‍वास गरेका होइनौं, तर हामी आफैले सुनेका कारणले साँच्‍चै उहाँ संसारका मुक्तिदाता हुनुहुन्‍छ भनी हामीले जानेका छौं।” यूहन्ना 4:42।
सा
मरीहरू को थिए? ई॰पू॰ ७२२ मा असेरियाका सैनिकहरूले इस्राएलको उत्तरी राज्यलाई आफ्नो कब्जामा लिएका थिए। राजनैतिक स्थिरता कायम गर्न असेरियाका राजनैतिक शक्तिले आफ्ना बन्दीहरूलाई असेरिया साम्राज्यभरी फैलाएको थियो। अरू देशका बन्दीहरूलाई इस्राएलको उत्तरी क्षेत्रमा ल्याएर बसोबास गराएका थिए। तिनीहरू सामरीहरू भए। तिनीहरूले छुट्टै खालका यहूदी धर्म मानेका थिए।
  
ती सामरी र यहूदीहरूको बिचमा सम्बन्ध राम्रो थिएन। जब यहूदीहरू बेबिलोनबाट फर्के तब तिनीहरूले यहूदियामा परमेश्वरको मन्दिर पुननिर्माण गर्न जुटेका थिए। तर सामरीहरूले त्यसको बिरोधमा खडा भए। तिनीहरूद्ये सामरिया क्षेत्रको गिरजिम पहाडमा आफ्नै मन्दिर निर्माण गरे। तर ई॰पू॰ १२८मा यहूदी शासक जोन हाइरक्यानसले त्यस मन्दिरलाई ध्वस्त पारेका थिए।
  
यसले गर्दा यहूदी र सामरीहरूको बिचमा शत्रुता कायम भएको थियो।यहूदीहरूले सामरीहरूलाई अछुत जाति भनेर घृणा गर्दथे।तिनीहरूको बिचमा पानी पनि चल्दैनथे। तिनीहरूको बिचको शत्रुता येशूको समयमा कायम थियो। यहूदीहरू सकेसम्म सामरियाको इलाकामा वा त्यस इलाका भएर यात्रा गर्दैनथे। व्यापारी कारोबार तिनीहरूको बिचमा चलेतापनि अरू व्यवहारमा तिनीहरूसँग हेमचेम गर्न निषेध गरिएको थियो। यहूदीहरूले सामरीहरूबाट ऋण लिन्दैनथे र तिनीहरूबाट कुनै सहयोग माग्दैनथे। यही परिवेशमा येशू र इनारमा सामरी स्त्रीको बिचमा भएको मुठभेड भएको विवरण यूहन्नाले दिँदछन्। सामरी सहर सिचारका सामरितनहरू र येशूको बिचमा भएको अन्तर्क्रियालाई पनि लेखकले खुलासा गरेका छन्।
१. मुठभेडको वातावरण
कुन पृष्ठभूमिले गर्दा येशू सामरिया भएर जानुपरेको थियो? हेर्नुहोस्, "1 यूहन्‍नाले भन्‍दा येशूले धेरै चेलाहरू बनाउँदैहुनुहुन्‍छ र बप्‍तिस्‍मा पनि दिँदैहुनुहुन्‍छ भन्‍ने फरिसीहरूले सुने। 2 (वास्‍तवमा येशू आफैले त होइन, तर उहाँका चेलाहरूले बप्‍तिस्‍मा दिन्‍थे।) 3 जब येशूले यो थाहा पाउनुभयो, उहाँ यहूदिया छोड़ेर फेरि ग्यालिलीमा फर्कनुभयो। 4 उहाँलाई सामरिया भएर जानुपर्थ्‍यो।"यूहन्ना 4:1-4। 
   
बप्‍तिस्मा दिने यूहन्नाले भन्दा येशूका चेलाहरूले धेरै मानिसहरूलाई बप्‍तिस्मा दिइरहेका थिए भनेर यहूदी धर्मका गुरु फरिसीहरूले थाहा पाए। यसले गर्दा बप्‍तिस्मा दिने यूहन्ना र येशूका चेलाहरूको बिचमा तनाव उब्जने संभावना थियो। आफ्ना स्वामी बप्‍तिस्मा दिने यूहन्नाको इज्जत र प्रतिष्ठा प्रति यूहन्नाका चेलाहरू जोशिला थिए र उनका प्रतिद्वन्दी प्रति निको मान्दैनथे ("25 त्‍यसै बेला यूहन्‍नाका चेलाहरूको एउटा यहूदीसँग शुद्धीकरणको विषयमा वाद-विवाद भयो। 26 यूहन्‍नाकहाँ आएर तिनीहरूले उनलाई भने, “गुरुज्‍यू, यर्दन पारि जो तपाईंसँग हुनुहुन्‍थ्‍यो, जसको बारेमा तपाईंले गवाही दिनुभयो, हेर्नुहोस्‌, उहाँले बप्‍तिस्‍मा दिइरहनुभएको छ, र सबै उहाँकहाँ जाँदैछन्‌।”  27 यूहन्‍नाले जवाफ दिए, “मानिसलाई स्‍वर्गबाट नदिइएसम्‍म त्‍यसले कुनै कुरा पाउन सक्‍दैन। 28 ‘म ख्रीष्‍ट होइनँ, तर म उहाँभन्‍दा अगाडि पठाइएको हुँ’ भन्‍ने मेरो गवाही तिमीहरू आफै दिन्‍छौ। 29 जससँग दुलही छ, दुलहा त्‍यही हो। दुलहाको मित्र जो उसको छेउमा खड़ा हुन्‍छ, उसको सोर सुनेर अत्‍यन्‍त आनन्‍दित हुन्‍छ। यसकारण मेरो यो आनन्‍द अब पूर्ण भएको छ। 30 उहाँ बढ्‌नु, तर मचाहिँ घट्‌नु आवश्‍यक छ।" यूहन्ना 3:25-30‍)। यूहन्नाले स्पष्ट गरेर भनेका थिए कि उनी घट्नु आवश्यक छ र येशू बढनै पर्छ (यूहन्ना ३:३०)। यूहन्नाका चेलाहरूसँग टक्‍कर नपर्न येशू यहूदियाबाट शायद ग्यालिलीमा जान खोज्नुभएको थियो। सामरिया भएर ग्यालिलीमा सिधै जान सकिन्थ्यो। तर ग्यालिलीमा जान त्यही मात्र बाटो थिएन। यहूदीहरू परिया भन्ने इलाका भएर लामो बाटोबाट ग्यालिली जान्थे। तर सामरियामा जाने येशूको लक्ष थियो।
  
यूहन्ना ४:५÷९ पढ्नुहोस्। इनारमा पानी लिन आएकी स्त्रीसँग बातचित गर्न येशूले कसरी त्यस मौकालाई प्रयोग गर्नुभयो? हेर्नुहोस्, " 5 र उहाँ सामरियाको सुखार भनिने नगरमा आइपुग्‍नुभयो। यो नगरचाहिँ याकूबले आफ्‍ना छोरा योसेफलाई दिएका जमिनको नजिकै पर्थ्‍यो। 6 त्‍यहाँ याकूबको इनार थियो। येशू यात्राले थाक्‍नुभएको हुनाले त्‍यस इनारको छेउमा बसिरहनुभएको थियो। प्राय: मध्‍यान्‍ह भएको थियो। 7 एउटी सामरी स्‍त्री पानी भर्न त्‍यहाँ आई। येशूले त्‍यसलाई भन्‍नुभयो, “मलाई पानी पिउन देऊ।” 8 उहाँका चेलाहरू सहरमा खानेकुरा किन्‍न गएका थिए।9 तब सामरी स्‍त्रीले उहाँलाई भनी, “तपाईं यहूदी भएर म सामरी स्‍त्रीको हातबाट कसरी पानी पिउनुहुन्‍छ?” (यहूदीहरूले सामरीहरूसँग केही सम्‍बन्‍ध राख्‍दैनन्‌।)।  
  
याकूबले खनेका इनार सुखार नजिकै थियो। त्यस समय सामरियाबाट एक स्त्री पानी लिन आइन्। तिनी एक माइल वा १॰५ किलोमिटरबाट पानी लिन आएकी थिइन्। चेलाहरू सहरमा खाजा किन्न गएका थिए। त्यसबेला येशू इनारनिर एक्लै बसिरहनुभएको थियो। इनारबाट ठण्डा पानी झिक्न उहाँसँग कुनै भाँडो थिएन। जब त्यस स्त्री पानी लिन आइन् तब अचानक येशूले उनीसँग पिउन पानी माग्नुभयो।
 
यहूदी र यहूदीहरूका धर्मगुरु रब्बी निकोदिमस लुकिछिपी आफूलाई नम्र पारेर येशूकहाँ आएका थिए भनेर यूहन्ना ३मा उल्लेख गरिएको छ। अरूले थाहा नपाउनु भनेर उनी त्यसरी रातमा येशूकहाँ आएका थिए। तर सामरी स्त्री दिउँसोको टण्टलापुर घामले छोपेर पानी लिन आएकी थिइन्। बिहान कि बेलुका ठण्डी समयमा पानी लिन आउने स्त्रीहरूबाट पन्छिन उनी यसरी दिउँसो आएकी थिइन्। नत्र त्यत्रो बाटो भएर दिउँसो घाममा उनी किन पानी लिन आइन् त? तर जुनसुकै कारणले त्यस समय उनी त्यहाँ आएको समयमा येशूसँग जम्का भेट भएपछि उनको जीवन नै परिवर्तन भएको थियो।
  
अर्को दृश्य के हुन्छ त? प्रतिष्ठित यहूदी धर्मगुरु नराम्रो इज्जत भएकी सामरीसँग आमनेसामने पर्नुभएको थियो। ती दुईका प्रतिष्ठामा भिन्नता थियो। त्यो मुठभेड अर्को भागमा हेर्नेछौँ।
  
 तपाईँको संस्कार वा समाजमा कस्ता मानिसहरू छन् जो समाजबाट जातभात आदिको कारणबाट अलगिएको छ र तिनीहरूकहाँ तपाईँ पुग्न बाधा दिइरहेको छ? मानिस मानिस बिच समाजले खडा गरेका पर्खालहरूबाट तपाईँ कसरी पार हुन सक्नुहुन्छ? सोच्नुहोस्।
२. इनारनेर स्त्री
यूहन्ना ४:७÷१५ पढ्नुहोस्। यस स्त्रीलाई परमेश्वरको बारेमा गवाही दिन येशूले कसरी सामना गर्नुभयो? हेर्नुहोस्: " 7 एउटी सामरी स्‍त्री पानी भर्न त्‍यहाँ आई। येशूले त्‍यसलाई भन्‍नुभयो, “मलाई पानी पिउन देऊ।” 8 उहाँका चेलाहरू सहरमा खानेकुरा किन्‍न गएका थिए। 9 तब सामरी स्‍त्रीले उहाँलाई भनी, “तपाईं यहूदी भएर म सामरी स्‍त्रीको हातबाट कसरी पानी पिउनुहुन्‍छ?” (यहूदीहरूले सामरीहरूसँग केही सम्‍बन्‍ध राख्‍दैनन्‌।) 10 येशूले त्‍यसलाई भन्‍नुभयो, “तिमीले परमेश्‍वरको वरदान र तिमीसँग पानी माग्‍ने व्‍यक्तिलाई चिनेकी भए तिमीले उसलाई माग्‍नेथियौ, र उसले तिमीलाई जिउँदो पानी दिनेथियो।” 11 त्‍यस स्‍त्रीले उहाँलाई भनी, “हजूर, तपाईंसित उघाउने भाँड़ो छैन, र इनार पनि गहिरो छ। तब तपाईंले कहाँबाट त्‍यो जिउँदो पानी ल्‍याउनुहुन्‍छ? 12 के तपाईं हाम्रा पुर्खा याकूबभन्‍दा ठूला हुनुहुन्‍छ? उनले हामीलाई यो इनार बनाइदिए, र उनी आफैले, उनका सन्‍तान र उनका गाईबस्‍तुले यही इनारको पानी पिए।” 13 येशूले त्‍यसलाई भन्‍नुभयो, “यो पानी पिउने प्रत्‍येक फेरि तिर्खाउनेछ, 14 तर जस-जसले मैले दिने पानी पिउँछ त्‍यो कहिल्‍यै तिर्खाउनेछैन। जुन पानी म त्‍यसलाई दिनेछु, त्‍यो त्‍यसमा अनन्‍त जीवनको निम्‍ति उम्रिरहने पानीको मूल बन्‍नेछ!”  15 त्‍यस स्‍त्रीले उहाँलाई भनी, “हजूर, मलाई त्‍यही पानी दिनुहोस्‌, र म तिर्खाउनेछैनँ, र यहाँ पानी भर्न आइरहनुपर्दैन”  

   
"यहूदी र सामरीहरूको बिचमा भएको घृणाको कारण त्यस स्त्रीले येशूलाई दया देखाउन रोकेको थियो; तर मुक्तिदाताले त्यस स्त्रीको हृदयमा पस्न खोजीरहनुभएको थियो। परमेश्वरको प्रेमले भरिएर उहाँले केही दिन होइन तर त्यस स्त्रीको निगाहा पाउन उहाँले उनीसँग सम्बोधन गर्नुभयो। आफूले दया देखाएर केही दिन्छु भन्नुभयो भने त्यसलाई उनले तिरस्कृत गर्थे होलिन्; तर विश्‍वासले विश्‍वास जगाउँछ।"÷द डिजाएर अभ एजेज, पृ॰ १८४।
 
जसरी निकोदिमससँगको बार्तालावमा उनको हृदयमा के थियो भनेर येशूलाई थाहा थियो, त्यसरी नै प्रत्येकको हृदय उहाँलाई थाहा छ र उहाँले छाम्नुहुन्छ। यहूदी गुरुले पानी माग्दा त्यस सामरी स्त्री चकित भएकी थिइन्। येशूले तिरस्कृत र तल्लो पानी नचल्ने जातकी स्त्रीबाट पानी माग्दा स्तब्द भएकी स्त्रीको सामु सिधै आफ्नो विषयवस्तु येशूले राख्‍नुभएको थियो। “तिमीले परमेश्‍वरको वरदान र तिमीसँग पानी माग्‍ने व्‍यक्तिलाई चिनेकी भए तिमीले उसलाई माग्‍नेथियौ, र उसले तिमीलाई जिउँदो पानी दिनेथियो।” यूहन्ना ४:१०। 

  
त्यस स्त्रीकी जवाफ निकोदिमसको जस्तै थियो, "यो कसरी हुन सक्छ र?" (यूहन्ना ३:९)। अचम्म मान्दै उनले उहाँलाई भनिन्, " “हजूर, तपाईंसित उघाउने भाँड़ो छैन, र इनार पनि गहिरो छ। तब तपाईंले कहाँबाट त्‍यो जिउँदो पानी ल्‍याउनुहुन्‍छ?" यूहन्ना 4:11। यहूदीहरूका प्रतिष्ठित धर्मगुरुलाई होस् वा चरित्रमा खोट लागेको स्त्रीलाई होस् येशूले एक बहुमूल्य सत्यलाई औँल्याउनु भएको थियो। प्रत्येक व्यक्तिले आत्मिक अपार आत्मिक वा अध्यात्मिक सत्यहरू सुन्नु र बुझ्नु जरुरी छ। दुवै मामिलामा येशूले खास त्यही कुरो भनिरहनुभएको थियो। तिनीहरूले हृदय परिवर्तन भएको अनुभव गर्नु आवश्यक छ।
    
जीवित पानीको बारेमा पुरानो कसरी उल्लेख गरिएको छ? हेर्नुहोस्: “मेरा प्रजाले दुई वटा पाप गरेका छन्‌: मलाई, जिउँदो पानीको मूललाई, तिनीहरूले त्‍यागेका छन्‌, र पानी नरहने फुटेका कुण्‍डहरू आफ्‍ना निम्‍ति खनेका छन्‌।" यर्मिया २:१३ र "त्‍यस दिन यरूशलेमबाट जिउँदो पानी निस्‍केर आउनेछ, आधाचाहिँ पूर्वको समुद्रतिर र आधाचाहिँ पश्‍चिमको समुद्रतिर बगिनिस्‍कनेछ, हिउँद र वर्षामा नित्‍य बगिरहनेछ।"जकरिया १४:८। 
   
मानिस जीवित रहन पानीको आवश्यकता छ। पानीबिना मानिस बाँच्न सक्दैन। त्यसकारण, पानी प्रभावकारी, शक्तिशाली र अनन्त जीवनको प्रतिक हुनु अत्यन्तै उपयुक्त छ। त्यसकारण येशूले यो ठोकुवा गरेर भन्नुभयो, " 13 “यो (भौतिक) पानी पिउने प्रत्‍येक फेरि तिर्खाउनेछ, 14 तर जस-जसले मैले दिने पानी पिउँछ त्‍यो कहिल्‍यै तिर्खाउनेछैन। जुन पानी म त्‍यसलाई दिनेछु, त्‍यो त्‍यसमा अनन्‍त जीवनको निम्‍ति उम्रिरहने पानीको मूल बन्‍नेछ!”  यूहन्ना 4:13-14। 
  
यूहन्ना ७:३७,३८ पढ्नुहोस्। यहा हामीलाई येशूले के भनिरहनुभएको छ? येशूले प्रतिज्ञा गर्नुभएको यहाँ के छ, त्यसलाई हामीले कसरी अनुभव गर्ने? हेर्नुहोस्, " 37 अब चाड़को पछिल्‍लो दिन, अर्थात्‌ चाड़को प्रमुख दिनमा, उभिएर येशूले उच्‍च स्‍वरमा यसो भन्‍नुभयो, “यदि कोही तिर्खायो भने त्‍यो मकहाँ आओस्‌ र पिओस्‌। 38 जसले ममाथि विश्‍वास गर्दछ, धर्मशास्‍त्रले भनेअनुसार ‘त्‍यसको अन्‍तस्‍करणबाट जिउँदो पानीका खोलाहरू बगिनिस्‍कनेछन्‌’।” 
३. "हजुर, मलाई यो पानी दिनुहोस् न"
"25 म तिमीहरूमाथि शुद्ध पानी छर्किदिनेछु, र तिमीहरू शुद्ध हुनेछौ। तिमीहरूका सबै अशुद्धतादेखि र तिमीहरूका सबै मूर्तिहरूदेखि म तिमीहरूलाई शुद्ध तुल्‍याउनेछु। 26 म तिमीहरूलाई एउटा नयाँ हृदय दिनेछु, र तिमीहरूभित्र म नयाँ आत्‍मा हालिदिनेछु। तिमीहरूबाट ढुङ्गाको हृदय निकालेर म त्‍यसको सट्टामा तिमीहरूलाई मासुको हृदय दिनेछु। 27 अनि म मेरा आत्‍मा तिमीहरूमा हालिदिनेछु, र तिमीहरूलाई मेरा विधिहरू पालन गर्ने र मेरा नियमहरू होशियारीसाथ मान्‍ने तुल्‍याउनेछु।" इजकिएल 36:25-27।
  
निकोदिमस र इनारकी महिलाले खोजीरहेका सत्यहरूलाई येशूले दिन खोज्नुभएको थियो भनेर इजकिएल ३६:२५÷२७ले कसरी बताउन खोजेको छ?
  
आत्मिक वा अध्यात्मिक सत्यहरू मानिसहरूका दिमागमा घुसाउन येशूले प्रयास गरिरहनुभएको थियो भनेर दुवै निकोदिमस र याकूबको इनारमा पानी लिन आएकी स्त्रीसँगको वैचारिक आदानप्रदानमको मामिलाले देखाउँछ। उहाँले प्राकृतिक चित्रणलाई प्रयोग गरेर आफ्नो लक्ष बुझाउन खोज्नुभएको थियो।
  
दुवैले विशेष गरेर निकोदिमसले येशूले भन्न खोज्नुभएको तात्पर्य सुरुमा बुझ्न सकेका थिएनन्। मानिसले पुनर्जन्म अहिले नै कसरी पाउन सकिन्छ र? भनेर निकोदिमसले सोधेका थिए। उनी आफ्नी आमाको गर्भमा कसरी फर्किने भनेर सोधेका थिए। निकोदिमसले दैनिक, भौतिक र सांसारिक तहमा बुझिरहेका थिए। येशूले उनलाई आत्मिक सत्यतिर स्पष्ट रूपमा औँल्याइरहनुभएतापनि त्यो निकोदिमसको निम्ति अपच भएको थियो। स्त्रीले पनि येशूका वचनहरू भौतिक वा अक्षरस पानीको बारेमा चर्चा गरिरहनुभएको थियो भनेर बुझेकी थिइन्। येशूले आत्मिक वा अध्यात्मिक तत्त्वको बारेमा बोलिरहनुभएतापनि त्यो उनको दिमागमा घुस्न सकेको थिएन।
  
येशूले उनलाई जीवित पानी दिन्छु भन्दा उनको जवाफ थियो,  "मलाई त्यो पानी दिनुहोस् ताकि म कहिल्यै पनि तिर्खाउनु पर्दैन र यहाँ आएर पानी लिन आउनु पर्दैन।" यूहन्ना ४:१५। येशूले दिनुहुने पानीले आफू इनारमा अबदेखि पानी लिन आउनु नपर्ने भयो भनेर उनले सोचेकी थिइन्। त्यसो गर्दा उनले अरू मानिसहरूको कानेखुशी सुन्नु पर्दैनथ्यो। येशूले त्यस स्त्रीसँग पानी माग्नुभएकोबाट त्यही स्त्रीले तुरन्तै उहाँसँग पानी मागेकी अनुरोध उल्लेखनीय छ।
  
उनको अनुरोधलाई येशूले कसरी जवाफ दिनुभयो? हेर्नुहोस्: " “जाऊ, तिम्रो श्रीमान्‌लाई बोलाएर ल्‍याऊ।”  यूहन्ना ४:१६।
  
अचानक येशूले आफ्नो छलफलको विषयवस्तु बदल्नुहुन्छ। आफ्ना श्रीमानलाई पहिला लिएर आउनु भनेर उनलाई अर्‍हाउनुहुन्छ। येशूले आफ्नो विषयवस्तु अचानक किन फेर्नुभयो? त्यस स्त्रीकी कुराले येशूको कुरा मान्न नचाहेकी आभास दिएको थियो। येशूले उनको हृदय पढ्न सक्नुहुन्थ्यो। स्वस्थ र अर्थमूलक जीवन अपनाउने इच्छालाई कार्यान्वयन गर्नुभन्दा पहिले उनले आफ्नो नैतिक जीवनको बारेमा सामना गर्न येशूले वाध्य बनाउनुभएको थियो। "येशूले दिनुहुने पानी वा अनन्त जीवनको उपहारलाई पाउन, जुन सबैले पाउन् भन्ने उहाँको तिब्र चाहना थियो, उनले आफ्नो पापलाई स्वीकार गर्नु आवश्यक छ भनेर महसुस गर्नुपर्थ्यो र अनि उनलाई मुक्तिदाताको खाँचो छ भनेर थाहा पाउने थियो।"÷द डिजाएर अभ एजेज, पृ॰ १८७।
४. आफू को हो भनेर येशूले खुलासा गर्नुहुन्छ
त्यस स्त्रीभित्र लुकिरहेको गहिरो भन्दा गहिरो रहस्य वा बेचैन र अशान्ति हृदय येशूलाई थाहा छ भनेर उहाँले कसरी देखाउनुभयो र उनको प्रतिक्रिया कस्तो थियो? हेर्नुहोस्, "16 येशूले त्‍यसलाई भन्‍नुभयो, “जाऊ, तिम्रो श्रीमान्‌लाई बोलाएर ल्‍याऊ।”  17 त्‍यस स्‍त्रीले भनी, “मेरो श्रीमान्‌ छैन।” येशूले तिनलाई भन्‍नुभयो, “तिम्रो श्रीमान्‌ छैन भनी तिमीले ठीकै भन्‍यौ, 18 किनभने तिम्रा पाँच जना श्रीमान्‌ भइसकेका छन्‌, र जो अहिले तिमीसँग छ, त्‍यो तिम्रो श्रीमान्‌ होइन। तिमीले यो साँचो भनेकी हौ।”  19 त्‍यस स्‍त्रीले उहाँलाई भनी, “हजूर, तपाईं अगमवक्ता हुनुहुन्‍छ भनी म थाहा पाउँछु। 20 हाम्रा पुर्खाहरूले यस डाँड़ामा आराधना गरे, अनि तपाईंहरू भन्‍नुहुन्‍छ, कि आराधना गर्ने स्‍थान यरूशलेम हो।”  21 येशूले त्‍यसलाई भन्‍नुभयो, “ए नारी, मलाई विश्‍वास गर, त्‍यो बेला आउँदैछ, जब तिमीहरू न त यस डाँड़ामा, न यरूशलेममा पिताको आराधना गर्नेछौ। 22 तिमीहरू जे आराधना गर्दछौ सो जान्‍दैनौ। हामी जे आराधना गर्दछौं सो जान्‍दछौं, किनभने मुक्तिचाहिँ यहूदीहरूबाट आउँछ। 23 तर बेला आइरहेछ, र त्‍यो बेला अहिल्‍यै हो, जब सच्‍चा आराधकहरूले पितालाई आत्‍मा र सत्‍यतामा आराधना गर्नेछन्‌। किनकि आराधना गर्ने यस्‍तै आराधकहरूलाई नै पिताले खोज्‍नुहुन्‍छ। 24 परमेश्‍वर आत्‍मा हुनुहुन्‍छ, र उहाँका आराधकहरूले आत्‍मा र सत्‍यतामा आराधना गर्नुपर्छ।” यूहन्ना 4:16-24। 
   
सूर्यमा सिधै हेरियो भने आँखा नै तिर्मिराउँछ। येशूलाई अगमवक्ता भनेर विश्‍वासगरेर  उहाँलाई हेर्दा त्यस स्त्रीका आँखाहरू तिरमिराएको जस्तै हुन्छ र उहाँका प्रश्‍नलाई अर्कै विषयवस्तुमा लगाएर उनले पन्छाउन खोज्छिन्। यहूदी र सामरीहरूको बिचमा भइरहेको द्वन्द्व र परमेश्वरको आराधना गर्ने स्थलको बारेमा येशूसँग समासामयीक र महत्त्वपूर्ण प्रश्‍न उनले राख्छिन्।
  
उनको प्रश्‍नको जवाफमा सामरितनहरूले कसलाई आराधना वा पूजा गरिरहेको छ सो तिनीहरूलाई थाहा छैन भनेर उहाँले खुलासा गर्नुहुन्छ। तिनीहरूको आराधना वा धार्मिक विधीहरू यहूदी धर्म र मूर्तिपूजाको मिश्रण थियो। यहूदीहरूले आफू नै प्रकट गर्नुभएको परमेश्वरको आराधना गर्थे। यो सामरीहरूको निम्ति महत्त्वपूर्ण जानकारी थियो।
 
एक मात्र सत्य सनातन सृष्टिकर्ताको आराधना वा उपासना कुनै ठाउँसँग जोडिएको हुँदैन भनेर येशूले त्यस स्त्रीलाई मात्र होइन सबै मानिसलाई बताउनुभएको स्वीकार गर्नुपर्छ। त्यसकारण, परमेश्वरलाई कुन ठाउँमा वा कहाँ पुज्ने वा उहाँको आराधना गर्ने भन्ने विषयको छलफलमा ठाउँलाई औँल्याउनु अप्रासांगिक, बेकार र उपयुक्त नै छैन भन्ने येशूको मनशाय हो। परमेश्वर अहिलेको भौतिक आँखाले नदेख्‍ने परमात्मा हुनुहुन्छ। जसले उहाँको उपासना वा आराधना गर्छ त्यसले सत्य र आत्मामा आराधना गर्नुपर्छ। येशूले सरल रूपमा प्रस्तुत गर्नुभएको सत्यलाई त्यस स्त्रीले स्वीकार्छिन् र अझ बढी जान्न चाहिन्।
   
आफू को हो भन्ने पहिचान येशूले त्यस स्त्रीलाई कसरी प्रकट गर्नुभयो? हेर्नुहोस्, " 25 त्‍यस स्‍त्रीले उहाँलाई भनी, “म जान्‍दछु, कि मसीह आउनुहुन्‍छ (जसलाई ख्रीष्‍ट भनिन्‍छ), र जब उहाँ आउनुहुन्‍छ, तब उहाँले नै हामीलाई सबै कुरा बताउनुहुनेछ।”  26 येशूले तिनलाई भन्‍नुभयो, “तिमीसँग बोल्‍ने, म उही हुँ।”  यूहन्ना 4:25-26। 
   
सुसमाचारका चारै पुस्तकहरूमा यहाँ मात्रै हो कसैको अगाडि आफू मसीह हुँ भनेर खुलेआम घोषणा गर्नुभएको थियो। उहाँको विरुद्धमा मुद्दा चलाउँदा मुल पुजारीले उहाँलाई मसीह हौ कि भनेर सोधेको बेलामा "तपाईँले नै भन्नुभयो" भनेर जवाफ दिनुभएको थियो। मत्ती २६:६२÷६४। त्यस स्त्रीलाई आफ्नो असली परिचान दिनुभएको थियो कुनै जमात वा धर्मगुरु अर्थात् प्रतिष्ठित मानिसहरूलाई दिनुभएन। त्यो पनि अनामिका बदनाम भएकी सामरी स्त्री जो याकूबको इनारनेर एक्लै थिइन्।  कोही मानिस आफू एक्लिएको छु वा सबैबाट अलग भएको छु वा कसैले वास्ता गर्दैन भनेर उदासिन हुन्छ भने उसको सामु येशू हुनुहुन्छ भन्ने आभास उसले पाउनु पर्दछ।
  
येशूले त्यस स्त्री जो विदेशी थिइन् अर्थात् यहूदी जातिकी थिइनन्, अर्कै संस्कार र धर्मका थिइन् र नैतिक चरित्रमा खोट लागेकी थिइन्, सबैबाट तिरस्कृत र बहिष्कारमा परेकी थिइन्, त्यस अबला नारीलाई येशूले आफू को हुनुहुन्छ भनेर घोषणा गर्नुहुन्छ। उनमा भएको अन्धकार भित्रका रहस्यका ज्ञानहरू येशूलाई थाहा छ भनेर मात्र प्रकट गर्नुभएन उनले कसलाई विश्‍वास गर्नुपर्छ भन्ने महान् कारण पनि उहाँले उपलब्ध गराउनुभएको थियो।
   
मानिसहरूले धर्म, जातभात, पुरुषमहिला, देशविदेश, संस्कार, चालचलन, संस्कृति, ज्ञानी अज्ञानी, धनी गरिबका अगाडि ठुलो पर्खाल खडा गराएर एक आपसबाट अलग गरिरहेका थिए र गरि पनि रहेका छन्। यस कथाले येशूले मानिस मानिसको बिचमा बिभाजन ल्याउने पर्खाललाई भत्काउनुभएको सन्दर्भलाई तपाईँ के भन्नुहुन्छ?
५. सामरीहरूका गवाही
त्यस स्त्रीले के अचम्म लाग्दो काम गरिन्? हेर्नुहोस्, "27 त्‍यति नै बेला उहाँका चेलाहरू आए, र उहाँलाई एउटी स्‍त्रीसँग कुरा गरिरहनुभएको देखेर छक्‍क परे, तर “तपाईं के चाहनुहुन्‍छ?” अथवा “तपाईं त्‍यस स्‍त्रीसँग किन बातचित गर्दैहुनुहुन्‍छ?” भनेर कसैले सोधेनन्‌।  28 तब त्‍यो स्‍त्री आफ्‍नो गाग्रो छोड़ेर नगरतिर गई, र मानिसहरूलाई भनी, 29 “आओ, एक जना मानिसलाई हेर, जसले मैले गरेका सबै काम मलाई बताइदिनुभयो। कतै उहाँ नै ख्रीष्‍ट त हुनुहुन्‍न?” यूहन्ना 4:27-29। 
   
चेलाहरू बजारबाट फर्किएपछि येशू र त्यस स्त्रीको बिचमा भएको छलफल बीचैमा रोकेको थियो। एक अछुत जाति स्त्रीसँग येशू कुराकानी गरिरहनु भएको देख्‍दा तिनीहरू छक्‍क परितापनि तिनीहरूले उहाँसँग सोधपुछ गर्न आँट गरेनन्। तर उहाँलाई खाजा खान अनुरोध गरे।
  
चेलाहरू आउनेबित्तिक्‍कै त्यो स्त्री पानीको गाग्रो त्यहीँ छोडेर बजारतिर दगुरिन्। येशूसँग भएको आफ्नो अनुभवलाई बजारका मानिसहरूलाई जोशिलो भइ सुनाइन्।
   
यूहन्ना ४:३०÷४२ पढ्नुहोस्। येशू र स्त्रीको बिचमा भएको वैचारिक आदानप्रदानले स्त्रीलाई जोशिलो पारेको थियो अनि उनले सामरीहरूलाई सुनाउँदा के भयो? सुसमाचार कसरी फैलिनुपर्छ भनेर यसले हामीलाई कसरी सिकाउँछ? हेर्नुहोस्: " 28 तब त्‍यो स्‍त्री आफ्‍नो गाग्रो छोड़ेर नगरतिर गई, र मानिसहरूलाई भनी, 29 “आओ, एक जना मानिसलाई हेर, जसले मैले गरेका सबै काम मलाई बताइदिनुभयो। कतै उहाँ नै ख्रीष्‍ट त हुनुहुन्‍न?” 30 तब तिनीहरू नगरबाट निस्‍केर उहाँकहाँ गए। 31 यसै बिचमा चेलाहरूले उहाँलाई यसो भनेर बिन्‍ती गरे, “रब्‍बी, भोजन गर्नुहोस्‌।”  32 तर उहाँले तिनीहरूलाई भन्‍नुभयो, “मसित खानलाई भोजन छ, जो तिमीहरूलाई थाहा छैन।”  33 यसकारण चेलाहरूले आपसमा भने, “के कसैले उहाँलाई भोजन ल्‍याइदियो कि कसो?”  34 येशूले तिनीहरूलाई भन्‍नुभयो, “मलाई पठाउनुहुनेको इच्‍छाअनुसार गर्नु, र उहाँको काम पूरा गर्नु नै मेरो भोजन हो। 35 के तिमीहरू भन्‍दैनौ, ‘अझ चार महिना बाँकी छ, तब बाली काट्‌ने बेला आउँछ?’ म तिमीहरूलाई भन्‍दछु, आफ्‍ना आँखा उचालेर खेतबारी हेर, बाली कटनीको निम्‍ति पाकिसकेको छ। 36 जसले बाली काट्‌छ त्‍यसले ज्‍याला पाउँछ, र अनन्‍त जीवनको लागि फल बटुल्‍छ, र छर्ने र कटनी गर्ने एकसाथ रमाउँछन्‌। 37 किनकि ‘एक जनाले छर्छ, र अर्काले कटनी गर्छ,’ भन्‍ने वचन यसैमा सत्‍य हुन्‍छ। 38 मैले तिमीहरूलाई त्‍यहाँ कटनी गर्न पठाएँ, जहाँ तिमीहरूले परिश्रम गरेका छैनौं। अरूहरूले परिश्रम गरेका छन्‌, र तिनीहरूको परिश्रमका फल तिमीहरूले पाएका छौ।”  39 “मैले जे गरें उहाँले मलाई सबै भनिदिनुभयो” भन्‍ने त्‍यस स्‍त्रीको गवाहीले गर्दा त्‍यस नगरका सामरीहरूमध्‍ये धेरैले उहाँमाथि विश्‍वास गरे। 40 यसकारण जब सामरीहरू उहाँकहाँ आए, तब तिनीहरूले उहाँलाई तिनीहरूसँग बस्‍न बिन्‍ती गरे, र उहाँ दुई दिन त्‍यहाँ बस्‍नुभयो। 41 अनि उहाँका वचनको कारण अरू धेरैले उहाँमाथि विश्‍वास गरे। 42 त्‍यस स्‍त्रीलाई तिनीहरूले भने, “अब तिमीले भनेका कुराले गर्दा हामीले विश्‍वास गरेका होइनौं, तर हामी आफैले सुनेका कारणले साँच्‍चै उहाँ संसारका मुक्तिदाता हुनुहुन्‍छ भनी हामीले जानेका छौं।”  यूहन्ना 4:28-42। 
   
कटनीको वर्णन येशूले गर्नुहुँदा सहरका मानिसहरू उहाँकहाँ उर्लेर आउँदा त्यो वर्णन रोकिएको अनौठो नै मान्नुपर्दछ। त्यहाँ के भइरहेको छ हामीले बुझून् भनेर येशूले देखाउनु भएको कुरा यूहन्नाले चाहेका थिए। मुक्तिको योजना त्यस सामरी स्त्रीलाई बाँड्न पाउनु नै उहाँको भोक मेटिसकेको थियो वा भोजनभन्दा बढी महत्त्व भएको उहाँले चेलाहरूलाई सन्देश दिनुभएको थियो। मानिसहरूलाई मुक्तितिर लैजानु नै उहाँको लक्ष थियो। सबै मानिसहरूलाई सुसमाचर प्रचार गर्ने कतिको आवश्यक रहेछ भनेर येशूले आफ्ना चेलाहरूलाई सिकाउन खोज्नुभएको थियो। तिनीहरूले मन नपर्ने जातिले पनि सुसमाचार सुन्ने हक छ भनेर उहाँले प्रमाणित गर्नुभएको थियो।
  
यूहन्नाको सुसमाचारमा धेरै उल्लेखनीय कुराहरू छन्। तिनीहरूमा यूहन्ना ४:३९÷४२ त एउटा हो भन्नेमा हामी निश्‍चित छौँ। त्यस स्त्रीको गवाहीलाई धेरै सामरीहरूले विश्‍वास गरेका थिए, "मैले गरेका सबै कामहरू उहाँले मलाई बताउनुभयो," भनेर जोशिलो पाराले सामरीहरूलाई सुनाएकी थिइन् (यूहन्ना ४:३९)।
  
सामरीले येशूलाई तिनीहरूसँग रहन अनुरोध गरे। त्यसले गर्दा धेरैले उहाँलाई विश्‍वास गर्न पुगे। " त्‍यस स्‍त्रीलाई तिनीहरूले भने, “अब तिमीले भनेका कुराले गर्दा हामीले विश्‍वास गरेका होइनौं, तर हामी आफैले सुनेका कारणले साँच्‍चै उहाँ संसारका मुक्तिदाता हुनुहुन्‍छ भनी हामीले जानेका छौं।”  यूहन्ना 4:42। 
  
एक जना व्यक्तिको गवाही नै कतिको शक्तिशाली वा प्रभावकारी हुन सक्दो रहेछ भनेर यस कथाले हामीलाई कसरी बुझाउँछ? तपाईँको जीवनमा येशूले के गर्नुभयो त्यो प्रभावकारी रूपमा अरूहरूलाई तपाईँले कसरी सुनाउनुभएको छ वा सुनाउन सक्नुहुन्छ?

उपसंहार:
थप जानाकारी: द डिजाएर अभ एजेज," पृ॰ १८३÷१९५को "आट जेकोबस् वेल।"
"मुक्तिदातालाई भेट्ने वितिक्‍कै सामरी स्त्रीले अरूलाई उहाँकहाँ ल्याइन्। आफ्ना चेलाहरूभन्दा उनी बढी प्रभावकारी मिशिनेरी भएको उनले प्रमाणित गरेकी थिइन्। सामरीयमा सुसमाचार सुनाउने ठाउँ होइन भनेर चेलाहरूले सोचेका थिए। भविष्यका ठुलो काम गर्ने सोचमा तिनीहरूको ध्यान थियो। तिनीहरूकै वरिपरि कटानी गर्ने समय भएको थियो भनेर तिनीहरूले देख्‍न सकेका थिएनन्। तर तिनीहरूले तिरस्कार र हेपेका महिलाले सारा सहर नै येशूको कुरा सुन्न बोलाएर ल्याइन्। उनका देशमा उनले मुक्तिको चिराख बोकेकी थिइन्।
  
"येशूमा व्यवहारिक विश्‍वास गर्नु भनेको के हो भनेर यस स्त्रीले देखाएकी थिइन्। येशूलाई सत्य रूपमा विश्‍वास गर्ने प्रत्येक भक्त परमेश्वरको राज्यमा मिसिनेरी भएर जन्मेको हुन्छ। जसले जीवित पानी पिउँछ ऊ आफै जीवनको मुहान हुन्छ। पाउने व्यक्ति दिने हुन जान्छ। मानिसको हृदयमा परमेश्वरको अनुग्रह मरुभूमिका पानीको मुहान जस्तै हो। त्यसले सबैलाई ताजा बनाउन परमेश्वरको वचन बाँड्छ र नाश हुन लागेको सबै तिर्खाएका मानिसहरू जीवनको पानीबाट पिउन तयार हुन्छन्।"÷द डिजाएर अभ एजेज, पृ॰ १९५।
चिन्तनमनन:
अ. 
मानिस मानिसहरूको बिचमा तपाईँको समाज, संस्कार, संस्कृति, देश, रहनसहनमा तपाईँलाई नै अलग पार्ने वा तपाईँ अलग हुन वाध्यता भएका के के पूर्वाग्रह र मनाही गरेका सामाजिक रितिथितिहरू छन् जुन तपाईँ र अरूहरूको बिचमा पर्खाल भएर बसेका छन् जसले गर्दा तिनीहरूकहाँ तपाईँ सुसमाचार सुनाउन जान सक्नुभएको छैन?
आ.  आफ्नै यहूदी जातिहरूले येशूलाई तिरस्कार गरिएको परिवेशमा अन्य जाति वा पानी नै नचल्ने अछुत जाति सामरीहरूले उहाँलाई दिल खोलेर किन स्वागत गरे होलान्?
इ. 
तपाईँ आफूलाई सामरी स्त्रीको ठाउँमा उभ्याउनुहोस्। अपरिचित मानिस आउँछन् र उनको भित्री गहिरो गोप्यहरू थाहा छ भनेर तपाईँलाई थाहा दिनुहुन्छ। अपरिचित मानिसले यस्तो कुरा कसरी थाहा पाउन सक्छ त? येशू प्रति प्रभावित भएकोमा अचम्म मान्नु नपर्ने स्थिति पैदा भएको थियो। हाम्रा भित्री गहिरो र गोप्य, लुकाइएका भावनाहरू, छिपाइएका नियतहरू जुन अरूले थाहा नपाएको हामी चाहेतापनि येशूलाई थाहा छ भन्ने जानकारीलाई तपाईँले के भन्नुहुन्छ? यद्यपि, जुन रूपले उहाँले उनीसँग व्यवहार गर्नुभयो त्यसरी नै उहाँले हामीमाथि व्यवहार गर्नुहुन्छ भन्ने ज्ञानले तपाईँलाई कस्तो सान्त्वना र मनलाई हलुका पार्दछ?
ई.  
यूहन्नाको सुसमाचारमा अहिलेसम्म हामीले अध्ययन गरेका विषयवस्तुहरू येशूले सामरी स्त्रीसँग गर्नुभएको कारोबारमा के भेट्टाउनुभएको छ?


कथा ५
नमगाएको किताब हुलाकमा
रो
ब स्केट्की अमेरिकी नौसेनाका अवकाश पाएका अधिकारी थिए। उनको प्रायजसो जीवनभरी बाइबल पढेर त्यसको अर्थ बुझ्न प्रयासमा थिए। उनी नास्तिक थिए। तर पछि उनले उनको जीवनमा परमेश्वरको चाहना के हो सो खोजीरहेका थिए, तर साबथको बारेमा थाहा पाएपछि उनमा समस्या भयो। कतिपय मानिसहरू चर्चमा आइतबार चर्चमा नगइकन अर्कै काममा लागेकोले उनमा झोँक चलेको थियो। एक दिन उनले सोधिहाले, "होइन, तपाईँहरू आइतवारमा गल्फ किन खेलिरहनुभएको हो?" अनि उनी आफै झस्के, "साबथलाई आइतवारमा सारे भनेर बाइबलमा लेखिएको छ?"
   
तर त्यो निर्देशन नभेट्टाएपछि उनी पनि चर्चमा जान रोके। उनले अमेरिकाको अलास्का राज्यको फ्येरबाँकमा नयाँ चर्च खोज्दै थिए। तब एक दिन उनले नमागेको किताब उनको मेल बक्समा देखे। त्यो किताब थियो, "द ग्रेट कन्त्रोभर्सी।" "यो त अचम्मको नाउँ हो। के द्वन्द्व हो," भनेर जान्न उनमा उत्सुकता जाग्यो।
   
पोस्ट अफिस छोडेपछि उनले ग्रेट कन्त्रोभर्सी किताब हुलाको एक कुनामा थुप्रिएको उनले देखे। सबै मानिसलाई त्यो किताब हुलाकबाट पठाइएको थियो र  तिनीहरूले हुलाकैमा फ्याँकेका थिए।
  
घरमा पुगेपछि रब त त्यस पुस्तकमा चुर्लुम्म डुब्न थाले। मानिसले होइन परमेश्वरले साबथलाई कसरी परिवर्तन गरे भन्ने विवरण पढेपछि उनी अत्यन्तै अचम्म माने। "ओहो, कसैले चर्चको इतिहास तर्कयुक्त तरिकाले बताइरहेको छ," उनले सोचे। उनले साथीलाई फोन गरेर भने, "मैले इसाई इतिहास लेखिएको पुस्तक पाएँ।यसलाई "द ग्रेट कन्त्रोभर्सी" भनिन्छ।" "त्यस पुस्तकबाट अलग हुनुहोस्। त्यो त सेभेन्थ÷डे एडभेन्टिस्ट चर्चको किताब हो। तिनीहरू इसाई होइनन्," साथीले फोनबाट सल्लाह दिए। रब त झन छक्‍क परे। उनले किताबको लेखक एलेन जी॰ ह्वाइट भनेर थाहा पाएको थिएनन्। उनी एडभेन्टिस्ट चर्चको सह÷संस्थापक भनेर उनलाई थाहा पनि थिएन। "अहँ तिनीहरू येशूलाई नमान्ने सम्प्रदाय होइन। तिनीहरूले परमेश्वरको वचनलाई विश्‍वास गर्छन्," उनले जवाफ दिए।
    
त्यस कुराकानी पछि रब झन उत्सुक भएर आफ्नो क्षेत्र फेरबाँकमा कोही आधारना गर्ने एडभेन्टिस्ट छ कि भनेर खोजीनीति गरे। उनले अनलाईनमा एडभेन्टिस्ट चर्चको बारेमा खोज्दा उनको दस मिनेटको कारको बाटोमा एडभेन्टिस्ट चर्च भएको थाहा पाए। त्यस साबथमा बाइबल र ग्रेट कन्त्रोभर्सी किताब लिएर चर्चमा गए। उनले त्यो पुस्तक एक महिनादेखि पढिरहेका थिए। जब उनी चर्चमा पुगे तब पहिलो व्यक्ति उनलाई अभिभावदन गर्ने न साबथस्कुल अगुवा हेलेन थिइन्। रब ग्रेट कन्त्रोभर्सी पुस्तकले गर्दा चर्चमा आएको थाहा पाउँदा हेलेन छक्‍क परिन्। "तपाईँले मेरो गुनासोलाई मारिदिनुभयो," हेलेनले भनिन्। त्यस पुस्तका अक्षहरू सानो भएकोले कसले पढ्ला र भनेर सोचेकी थिइन्। तर रबले त्यो किताब झन्दै पढि सिध्याएका थिए। र उनी अझ बढी थाहा पाउन चर्चमा आएका थिए।
  
सात वर्षपछि आज ७० वर्षका रब चर्चको डिकेन भएको छ। उनले बाइबल र एलेन जी. ह्वाइटका पुस्तकहरू दिनदिनै पढ्छन्। "जब मैले सेभेन्थ÷डे एडभेन्टिस्ट चर्च भेट्टाएँ तब मैले घर भेट्टाएको महसुस गरिरहेको छु। मैले सत्यलाई भेट्टाएँ," मुस्कुराएर रबले यस सम्वाददातालाई सुनाए।
   
सन २०२४मा एडभेन्टिस्ट विश्‍व चर्चले द ग्रेट कन्त्रोभर्सी अर्थात् महान् द्वन्द्व पुस्तक सार्वजनिक रूपमा वितरण गर्ने निर्णय गरेको छ।
यस अध्यायमा मुख्य पदहरू: यूहन्ना ४:१÷४२; यूहन्ना ३:२६÷३०; यर्मिया २:१३; जकरिया १४:८; इजकिएल ३६:२५÷२७।

